
Sut gall addysgwyr ledled Cymru feithrin gwybodaeth a hyder i ddefnyddio
Minecraft: Education Edition i gefnogi dysgu ar draws y cwricwlwm?

Mae ein hysgol, Ysgol Llanrhaeadr-ym-Mochnant, wedi bod yn defnyddio Minecraft: Education Edition ers
rhai blynyddoedd bellach. Rydyn ni’'n ei ddefnyddio mewn nifer o wersi i feithrin amrywiaeth o sgiliau.
Rydyn ni wedi gweld cynifer o fanteision wrth ei ddefnyddio yn yr ystafell ddosbarth, ac rwy’'n mwynhau
gweld y dysgwyr yn ymddiddori ynddo ac yn mwynhau. Fe wnaethon ni ddechrau gyda phrosiect peilot
gyda Hwb, platfform dysgu digidol Cymru, yn 2017. Ers hynny, mae’r momentwm wedi cynyddu ac
roeddwn i ar ben fy nigon pan gyhoeddodd Llywodraeth Cymru ei bod am fuddsoddi £1.2 miliwn er
mwyn i addysgwyr a 467,000 o bobl ifanc ledled Cymru allu manteisio ar ddefnyddio Office 365 a
Minecraft: Education Edition. Roeddwn i wrth fy modd mai Cymru fyddai un o’r gwledydd cyntaf drwy’r
byd i gynnig mynediad rhad ac am ddim i ddysgwyr at yr adnoddau gwych yma.

Wrth i ni rannu’n profiadau o Minecraft: Education Edition gyda chyd-addysgwyr a chlystyrau ysgolion
ledled Cymru, drwy blatfformau fel Twitter, fe gawson ni sawl sgwrs ynglyn a sut i ddefnyddio Minecraft:
Education Edition yn yr ystafell ddosbarth. Yn y sgyrsiau yma, mynegodd addysgwyr bryderon fel ‘dim
ond gém yw hi’, ‘does gen i ddim syniad sut i'w ddefnyddio’, ‘dydw i ddim yn sivr a fydd fy mhennaeth yn rhoi
sél ei fendith’, ac roedd gan rai addysgwyr safbwyntiau eithaf cryf yn erbyn ‘chwarae gemau’ yn yr ystafell
ddosbarth. Yn aml, byddai'r sgyrsiau yma’'n peri rhwystredigaeth i mi, ond sylwais mai’'r themau
rheolaidd yn y sgyrsiau oedd diffyg gwybodaeth a diffyg hyder. Pan ddechreuais i ddefnyddio Minecraft:
Education Edition, doedd gen innau mo’r wybodaeth na’r hyder chwaith, ac yn sicr rwy’n dal i ddatblygu'r
elfennau yma hyd heddiw. Dw i'n dal i ddysgu - yn wir, mae’r dysgwyr yn fy addysgu i! Mae technoleg yn
gallu peri ofn i nifer o bobl, ac rwy’n sylweddoli na fyddai fy nghlywed i - sef rhywun a diddordeb mewn
technoleg - yn dweud ‘rhowch gynnig arni’ fawr o help, ac y bydden nhw angen mwy o arweiniad.

Felly, roeddwn i wrth fy modd pan gafodd ein hysgol ni ei dewis gan Hwb i ddod yn Ganolfan Ddysgu
Minecraft Hwb yn 2019. Roedd hyn yn rhan o brosiect diweddaraf Llywodraeth Cymru i helpu ysgolion a
cholegau ledled y wlad i ddefnyddio Minecraft: Education Edition mewn ffordd effeithiol. Roeddwn i’n
obeithiol iawn y byddai addysgwyr drwy Gymru yn goresgyn dwy o’r prif broblemau y daethon ni ar eu
traws; cyfleoedd i ennill gwybodaeth a magu hyder.

Roedd cynnal Canolfan Ddysgu Minecraft yn ein hysgol yn Llanrhaeadr yn brofiad cyffrous iawn. Rhan
werth chweil o’'r daith oedd cael addysgwyr o wahanol ardaloedd o’n cwmpas i ymweld &’r ysgol, a bu
modd i ni gynnig cymorth iddyn nhw a’u helpu i ddatblygu mewn amgylchedd hamddenol.

Roedden ni, fel Canolfan Ddysgu Minecraft, i fod i ddarparu hyfforddiant dros ddau ddiwrnod, gyda bwlch
o tua 5 wythnos rhwng y sesiynau i ganiatdu amser i addysgwyr weithredu a myfyrio ar y defnydd o
Minecraft: Education Edition yn yr ystafell ddosbarth. Roedden ni'n cyflwyno’r hyfforddiant dros
ddeuddydd i dair carfan wahanol.

Yn amlwg, fe gododd ambell broblem. Y broblem gyntaf i ni oedd ble i gyflwyno’r hyfforddiant.
Ystafelloedd dosbarth oedd yr unig ystafelloedd mawr yn ein hysgol ni, ond doedden ni ddim eisiau tarfu
ar waith dysgu’r disgyblion. Fe wnaethon ni benderfynu defnyddio neuadd yr ysgol, ac roedd hyn yn
golygu cynllunio pethau o gwmpas amser cinio a darparu cyfarpar angenrheidiol fel sgrin fawr a cheblau
estyn ar gyfer dyfeisiau er mwyn hwyluso’r gweithdai Minecraft: Education Edition.

Roedd yr adborth a gawson ni ar 6l y diwrnod cyntaf o hyfforddiant yn galonogol. Dywedodd nifer o’r
addysgwyr fod yr hyfforddiant yn llawn gwybodaeth a’u bod wedi mwynhau cydweithio a chael profiad
ymarferol. Yr unig broblem a gafodd ei chrybwyll yn yr adborth oedd bod yna ‘lawer i’'w ddysgu’.

Ar 0l yr ail ddiwrnod o hyfforddiant, fe wnes i ggymharu’r adborth gan y cynadleddwyr a oedd yn sén am y
pryder uchod. Roeddwn yn falch o weld bod eu hadborth, ar 61 deuddydd llawn o hyfforddiant, yn
gadarnhaol iawn a’u bod yn teimlo’n llawer mwy hyderus ar 6l cael cyfle i ddefnyddio Minecraft:
Education Edition gyda'u dysgwyr rhwng y gweithdai hyfforddi.

Ym mis Mawrth 2020, bu’n rhaid i ni oresgyn rhwystr mwy fyth, sef pandemig COVID-19. Y bwriad oedd
cynnal ail ddiwrnod hyfforddi'r ail garfan ar 17 Mawrth. Oherwydd y datblygiadau parhaus gyda’r feirws
ary pryd, fe wnaethon ni benderfynu gohirio’r hyfforddiant. Wrth i’r byd newid yn ddramatig, fe
newidiodd ein ffordd ninnau o addysgu, a rhaid oedd i ni ystyried cyflwyno’r hyfforddiant mewn ffordd
wahanol iawn i'r bwriad gwreiddiol.

Aethon ni ati i gyflwyno gweddill y diwrnodau hyfforddi a gynlluniwyd drwy ddefnyddio Microsoft
Teams. Bu hyn yn brofiad hynod anodd i mi. Yr hyn wnes i ei wir fwynhau, a’r hyn fu'n fuddiol yn ystod y
sesiynau cyn COVID-19, oedd y rhyngweithio a’r agwedd arbrofol ac ymarferol a oedd yn perthyni'r
hyfforddiant. Roeddwn i'n bryderus y byddai'r addysgwyr yn colli’r elfennau yma yn ystod y sesiynau ar-
lein - agweddau sydd, yn fy nhyb i, yn allweddol wrth ddatblygu gwybodaeth a magu hyder.

Drwy gyfrwng arweiniad gwych gan Sarah Snowdon, arweinydd y prosiect, bu modd i ni gyflwyno'r
hyfforddiant mewn ffordd a oedd, yn fy nhyb i, yn ffordd effeithiol. Fe wnaethon ni ddilyn strwythur tebyg
i'r hyfforddiant wyneb yn wyneb, gan sicrhau bod digon o amser i’'w gael ar gyfer profiadau ymarferol a
digon o amrywiaeth o ran y lleisiau a oedd yn cyflwyno. Roedd hi’'n rhyfedd iawn yn ystod yr amser ‘all-
lein’ pan gai’r cynrychiolwyr gyfle i roi cynnig ar bethau a phan oedden ni wrth law i ateb unrhyw
gwestiynau. Roedd hi’'n rhwystredig methu a bod yna gyda’r rhai a oedd yn cael anawsterau, ond bu
nodwedd ‘rhannu sgrin’ Teams yn help mawr gyda hyn. Roeddwn i’'n fodlon gyda’r adborth cadarnhaol a
gawson ni ynglyn a chyflwyno’r hyfforddiant ar-lein. Yn 61 llawer, bu’n ddefnyddiol ac yn llawn
gwybodaeth, a chafodd ei gyflwyno’n dda. Dywedodd un gynadleddwraig ei bod hi’'n teimlo’n bryderus
cyn yr hyfforddiant, gan ei fod yn cael ei gyflwyno ar-lein, ‘ond fe wnaeth arweinwyr y cwrs sicrhau ei fod
yn hawdd i’'w ddilyn ac roedden nhw’n gefnogol iawn.’

Un peth roeddwn i'n gweld ei eisiau ynglyn a bywyd yr ysgol yn ystod y cyfnod clo oedd defnyddio
Minecraft: Education Edition gyda fy nysgwyr fy hun. Pan sylweddolais y byddai modd i mi letya byd yn fy
nghartref a chael y dysgwyr i gydweithio arno o’u cartrefi nhw, roeddwn i ar ben fy nigon. Yn ystod y
cyfnod clo, fe wnes i a’r pennaeth dros dro, Mr Jonathan Richards, osod tasgau dysgu o bell i’'n dysgwyr yn
ymwneud d Minecraft: Education Edition. Fe fuon nhw'n cydweithio ar greu swau, gerddi, rocedi a mwy!
Ennyn a chynnal diddordeb oedd un o’r pryderon mawr gyda dysgu o bell, ond fe welson ni lawer mwy o
ddisgyblion yn cymryd rhan yn y tasgau yma, yn ogystal a'r gwaith ymchwil a’r gwaith cynllunio
cysylltiedig. Soniodd rhieni hefyd eu bod wedi dod i ddeall mwy am Minecraft: Education Edition a sut
rydyn ni'n ei ddefnyddio yn ein hysgol.

Yn ogystal a'r gweithdai hyfforddi, cyflwynwyd gweminarau yn esbonio sut i ddefnyddio Minecraft:
Education Edition i lunio profiadau dysgu i gefnogi dysgu o bell. Es ati i rannu sut i ddefnyddio
nodweddion addysg, sut i gynllunio a chreu gweithgareddau, suti greu byd a sut i rannu bydoedd gyda’r
myfyrwyr. Cefais flas mawr ar gyflwyno'r dasg yma gyda chydweithwyr a rhannu’r cynlluniau gwersi a’r
byd y gwnaethon ni ei greu. Roeddwn wrth fy modd gyda’r adborth a dderbyniwyd, ac rwy’n credu bod y
gweminarau hyn wedi darparu gwybodaeth ddefnyddiol ac wedi gwella gwybodaeth addysgwyr am sut i
ddefnyddio Minecraft: Education Edition yn eu hystafelloedd dosbarth - ‘Doeddwn i ddim yn sylweddoli pa
mor ddefnyddiol y gallai Minecraft fod a chwmpas ei ddefnydd yn yr ystafell ddosbarth. Mae hyn wedi bod yn
eithriadol o fuddiol!” Roedd yr addysgwyr yn falch o’r arweiniad ac o'r rhwydweithiau cymorth sydd ar
waith. Roedden nhw’n rhyfeddu at y ffaith y byddai modd iddyn nhw gael mynediad aty byd roedden ni
wedi’i greu. Sylweddolodd rhai nad oes angen ‘ailddyfeisio’r olwyn’ wrth gynllunio tasg - ‘roedd hi’n braf
gweld nad oes angen i’ch byd fod yn rhy gymhleth, mae hyn yn gwneud y profiad o gychwyn yn llai
brawychus!’

Dyma mae’r prosiect yma wedi’'i ddysgu i mi: os oes gan addysgwyr y meddylfryd iawn, yr arweiniad iawn
a’r cymorth priodol, bydd modd iddyn nhw ddefnyddio Minecraft: Education Edition i gefnogi dysgu
mewn ystod o gyd-destunau. Mae'r adborth a ddeilliodd o’r hyfforddiant wedi dangos bod amser i arbrofi
arhoi cynnig ar bethau gyda’r disgyblion wedi cael effaith gadarnhaol ar hyder addysgwyr. Mae'r adborth
a ddeilliodd o’r gweminarau wedi dangos bod addysgwyr yn deall mwy am sut gellir ei ddefnyddio yn yr
ystafell ddosbarth. Mae dysgu o bell wedi golygu bod pob un ohonon ni wedi gorfod dysgu llawer mewn
cyfnod byr, ond gobeithio y bydd meddylfryd dysgwyr, addysgwyr a rhieni tuag at dechnoleg yn datblygu
er gwell. Gyda mwy o wybodaeth a gwell hyder, gall addysgwyr yng Nghymru ddefnyddio Minecraft:
Educatiop Edition ar draws y cwricwlwm mewn ffyrdd cyffrous, creadigol ac arloesol.

Manon Watkins

Athro Dosbarth y Cyfnod Sylfaen - Ysgol Gynradd Llanrhaeadr-ym-Mochnant

Hoffwn ychwanegu: rydw i wedi gwir fwynhau'r profiad ac rwy'n ei theimlo hi'n fraint o fod wedi cael
bod yn rhan o hyn i gyd. Bu'n bleser gweithio gyda Sarah Snowdon, arweinydd y prosiect, a holl dim
Canolfan Ddysgu Minecraft, ac rydyn ni wedi cael cyfarfod a phobl wirioneddol ddymunol ar hyd y
daith. Bu cynnal Canolfan Ddysgu Minecraft yn ein hysgol yn Llanrhaeadr yn uchafbwynt mawr i mi; a
thrwy gael pobl i ymweld a'r ysgol a dangos y gwaith rydyn ni wedi'i wneud iddyn nhw, rydyn ni wedi
gallu hyrwyddo'r ysgol mewn ffordd gadarnhaol iawn.

Mae fy hyder wrth ddefnyddio Minecraft: Education Edition wedi gwella’n fawr wrth i ni symud yn ein
blaen. Dechreuais heb wybod dim am Minecraft: Education Edition 18 mis yn &, ac rwy'n teimlo fy
mod wedi dysgu llawer am sut i ddefnyddio adnodd fel Minecraft: Education Edition yn effeithiol yn yr
ystafell ddosbarth, ac rwy'n edrych ymlaen at wneud mwy o ddefnydd ohono yn y dyfodol.

Rwy'n falch iawn o Manon. Mae Manon ei hun yn cyfaddef nad yw'n berson hyderus, ond mae gweld
sut mae hi wedi ffynnu yn ystod y 12 mis diwethaf, yn teithio hwnt ac yma ac yn rhoi cyflwyniadau i
gynifer o wahanol bobl, wedi bod yn brofiad gwerth chweil. Mae wedi rhoi cyfle gwych iddi oresgyn ei
phryderon ynghylch siarad o flaen pobl, a bydd y sgiliau mae hi wedi'u meithrin o fudd mawr iddiyny
dyfodol. Mae hi wedi rhoi arweiniad gwych i'r ysgol yn hyn o beth ac wedi gweithio'n eithriadol o
galed ar hyd y daith. Mae hi wedi ennill profiad y gall ymfalchio’'n fawr ynddo.

Mae rhan helaeth o dwf Manon wedi digwydd diolch i Sarah Snowdon. Mae Sarah wedi bod yn fentor
gwych i Manon ac i minnau, ac alla i ddim diolch digon iddi am ei chymorth ar hyd y ffordd. At hynny,
hoffwn ddiolch i Minecraft: Education Edition am ganiatau i Ysgol Gynradd Llanrhaeadr-ym-Mochnant
fod yn rhan o rywbeth sydd wedi bod yn brofiad hynod bleserus a gwerth chweil.

Diolch yn fawr iawn!

Jonathan Richards

Pennaeth Dros Dro - Ysgol Gynradd Llanrhaeadr-ym-Mochnant




